
Babeslea: iametza Interaktiboa

ORAIN HAMABOST URTE
ezagutzen ez zen kutsadu-
ra mota bat gero eta gehia-
go zabaltzen ari da :etxeko
kutsadura.

Gero eta denda gehia-
gotan ikusten dira ingu-
ruan usain goxoa sortzeko
substantziak, hala nola,
hainbat motatako argiza-
riak, intsentsuak edota
ponpa bidez tarteka-mar-
teka likido usaintsuak aska-
tzen dituztenak. Baina substantzia horien erabilerarekin batera, asma eta
minbiziak ere ugaldu egin dira.

Europako hainbat herrialdetan hasiak dira neurriak hartzen. Ildo horre-
tan, Frantzian produktu guztietako etiketetan kutsatzaileei buruzko infor-
mazioa ematen hasi ziren 2012an; 2014an, berriz, informazio
kanpaina zabal bati ekingo zaio, eta hurrengo urteetan hainbat
produktu debekatzea ere aurreikusten da. Bitartean ikerketa
publikoak egiten ari dira. Epe motzean, ikastetxeetako atmosfe-
ra eta eraikuntzan erabilitako materialak aztertuko dituzte. n

Klima aldaketaren
eragina gehien jasango
duten lurraldeen mapa
Gai honi buruz asko hitz egingo
dugu hurrengo hilabete eta
urteetan. Aurrerapen gisa,
AEBetako Stanford Unibertsi-
tateko ikerlari talde batek egin-
dako mapa. Bertan, aldaketa kli-
matikoaren eraginez arazo
handienak jasango dituzten
lurrak adierazten dira.

(Ingelesez)

Saturnoren edertasuna

Cassini zunda 1997. urtean abia-
tu zen Lurretik Saturnorantz,
eta 2004az geroztik hango
atmosferan orbitatzen ari da.
2017an amaituko da haren
misioa, baina bitartean irudi
ikusgarriak bidaltzen ari da.
Oraingoz bidalitakoak ederrak
izan dira, baina zientzialariak
ezustekoen esperoan daude
oraindik, laster eraztunen ingu-
ruan kokatuko baita zunda. 

Teleportazio kuantiko
arrakastatsua

Ikerlari japoniarrez eta alema-
niarrez osatutako talde batek bit
kuantiko fotonikoen transmi-
sioa lortu du Tokion egindako
saiakuntza batean. Oso urruti
gaude oraindik gizakiaren tele-
portaziotik, baina telekomunika-
zioen alorrean oso bide interes-
garriak zabal daitezke saiakera
honetatik abiatuta.

ttiki.com/56585 
(Gaztelaniaz)

Etxe barruko kutsaduragatik
kezkatuta

2012KO URRIAREN AMAIERAN
Sandy urakanak bete-betean jo
zuen New York. 45.000 milioi
euroko txikizioak eta 210 hildako,
horiexek hondamendiak utzitako
kopuruak. Hiriko biztanleek
kezka ugari dute orduz geroztik.
Batetik, eraikin publiko batzuk
berritu beharra dago, South Ferry
metro geltoki eredugarria esatera-
ko; 500 milioi euroko kostua izan
zuen eta, txikituta

geratu zenez, beste hainbeste behar izango dira berritzeko.
Bestalde, Sandyren eraginez urak hartutako altuera inoizko

garaiena izan zenez, gero eta biztanle gehiagok erabaki dute
Manhattaneko lurrak uztea. n

Sandy urakanaren lehen
urteurrena New Yorken


